
Skútustaðahreppur, Mývatnssveit  600269-1009

                    
Hlíðavegi 6, 660 Mývatn. s: 464-4163 f. 464-4363, netf. sveitarstjorn@myv.is
Fundargerð

Skólanefnd.

7. fundur.

Fundur skólanefndar í Reykjahlíðarskóla mánudaginn 21. ágúst 2003  kl. 17:00. Mættir voru Hrafnhildur Geirsdóttir, Steinunn Ósk Stefánsdóttir, Margrét Hólm Valsdóttir, Gígja Sigurbjörnsdóttir, fulltrúi kennara,  Ingigerður Arnljótsdóttir, fulltrúi foreldra og Hólmfríður Guðmundsdóttir, skólastjóri. Auk þeirra sat sveitarstjóri fundinn og ritaði fundargerð.

Dagskrá:

1. Fundarsetning.

Formaður setti fund og bauð nefndarmenn og aðra velkomna að loknu sumarleyfi.

2. Ráðning í laus störf við Reykjahlíðarskóla.

Með símtölum við nefndarmenn og yfirmenn í skóla var gengið frá ráðningum í laus störf skólaliða.

Eftirfarandi auglýsing birtist í Sjónarhóli í byrjun ágústmánaðar:


Laus störf við Reykjahlíðarskóla.
Við Reykjahlíðarskóla eru laus til umsóknar eftirfarandi tvö hlutastörf.

1. Skólaliði III (Stuðningsfulltrúi).

Um nýtt hlutastarf er að ræða u.þ.b. 70-75% og verður ráðið í starfið til loka skólaársins, en þá verður metið hversu til hafi tekist og ákveðið um framhaldið.

Starfið felst einkum í móttöku nemenda, umsjón með þeim á skólatíma og aðstoð við þá samkv. námsskrá. Þá tekur stuðningsfulltrúi þátt í skipulagi kennslu eftir þörfum.

2. Skólaliði II (Blönduð störf).

Um hlutastarf er að ræða, 85% á starfstíma skólans.  Starfið felst einkum í daglegum þrifum, afgreiðslu, umsjón og gæslu í matartímum, gæslu í frímínútum innahúss og utan, sem og móttöku nemenda.

Laun eru samkv. kjarasamningum Skútustaðahrepps og Verkalýðsfélags Húsavíkur.

Umsækjendur þurfa að geta hafið störf um 20. ágúst, eða eftir samkomulagi.

Umsóknarfrestur er til 8. ágúst og veita sveitarstjóri í síma 464-4163 og 894-4263 og skólastjóri í síma 464-4158 og 868-1862, nánari upplýsingar.







Sveitarstjóri

       Um störfin sóttu:

1. Kristín Halldórsdóttir og Þórhalla Valgeirsdóttir

2. Rósa Eik Gunnarsdóttir og Þórhalla Valgeirsdóttir

Skólanefnd og yfirmenn í skóla voru einhuga um að ráða Kristínu og Rósu Eik í hin auglýstu störf og hefur sveitarstjórn þegar fallist á ráðninguna og ritað umsækjendum bréf þar um.

3. Skóladagatal Reykjahlíðarskóla.

Skólastjóri fór yfir skóladagatal Reykjahlíðarskóla 2003 til 2004.  Skólinn verður settur sunnudaginn 24. ágúst og eru skólaslit áætluð 27. maí.  Kenndir verða 180 dagar auk þess eru fimm starfsdagar á skólaárinu.

Skólanefnd gerir ekki athugasemdir við skóladagatalið.

4.
Skólastarfið fram undan.

Skólastjóri fór yfir hugmyndir um samkennslu o.fl. og greindi frá hverjir verða umsjónarkennarar bekkja.  Þá var greint frá ýmsum smærri breytingum á skólastarfinu frá því verið hefur.  

Skólastjóra var falið að kanna um möguleika á tónmenntakennslu.

Farið var yfir aksturstilhögun.  Egill Freysteinsson mun hefja aksturinn í Baldursheimi, þaðan í Helluvað og síðan norðan vatns.  Gísli og Jón Árni munu hefja aksturinn í Álftagerði.  Fyrsta kastið munu þeir feðgar sækja börn að Arnarvatni sem þar búa um sinn.

5.
Kennararáðningar.


Borist hafa eftirfarandi umsóknir um störf kennara.


Sólveig Hólmfríðardóttir, kennari, sækir um 1/1 starf


Brynja Ingólfsdóttir, leiðbeinandi, sækir um u.þ.b.75% starf


Magni Steinþórsson, leiðbeinandi, sækir um u.þ.b. 50% starf

Skólanefnd mælir með að framantaldir verði ráðnir til starfa í samræmi við óskir þeirra.

Skólastjóri og fulltrúi kennara viku af fundi að síðasta lið afgreiddum

Málefni tónlistarskóla.

1. Gjaldskrá.

Eftirfarandi gjaldskrá var samþykkt fyrir ári síðan.  Ekki þykja efni til að gera tillögur um breytingar á henni.  Hins vegar þykir rétt að bæta eftirfarandi setningum við gjaldskrána:

Nemendur greiði skólagjöld við upphaf hverrar annar.  Hætti nemendur námi verður ekki um endurgreiðslur skólagjalda að ræða nema til komi veikindi eða aðrar sérstakar ástæður.

Kennsla fellur niður á starfsdögum  Reykjahlíðarskóla.

Gjaldskrá skólans er sem hér segir:

Fullt nám


14.500-

¾ nám


12.325-

½ nám


  9.425-

Fullorðnir greiða 20% álag

Hljóðfæraleiga 

  2.500-

Fjölskylduafsláttur:

2. meðl. fjölskyldu fær 20% afslátt

3. meðl. fjölskyldu fær 40% afsl.

4. meðl. fjölskyldu fær 60% afsl.

Ekki er veittur afsláttur af hljóðfæraleigu.

Gjaldskráin miðast við hverja önn.

Samþykkt samhljóða.

2. Skólastarfið  fram undan.

Valmar Våljaots skólastjóri tónlistarskólans mætti til fundarins.

Farið var yfir skóladagatal.  Kennsla á fyrri önn hefst 1. sept. og stendur til   19. des.

Um dagsetningar síðari annar verður tekin ákvörðun síðar.

Skólanefnd mælist til að nemendur fái umsögn tónlistarkennara í lok hverrar annar.








Fleira ekki gert,








fundi slitið.








Hrafnhildur Geirsdóttir








Margrét H. Valsdóttir








Dagbjört Bjarnadóttir








Steinunn Ósk Stefánsdóttir








Ingigerður Arnljótsdóttir

